
SKEDULERINGSTATUS:
S2

RELIEF-COFF EXPECTORANT, oplossing
Difenhidramienhidrochloried
Ammoniumchloried
Natriumsitraat

Bevat versoeter: natriumsakkarien 7,50 mg per 5 ml

Lees die hele inligtingsblad sorgvuldig deur, want dit bevat belangrike inligting vir
jou.

RELIEF-COFF EXPECTORANT is sonder die voorskrif van ‘n dokter beskikbaar, sodat jy ‘n
ligte siekte kan behandel.

Jy sal nogtans RELIEF-COFF EXPECTORANT versigtig moet gebruik om die beste

resultate daarmee te behaal.

. Hou hierdie inligtingsblad. Dit mag nodig wees dat jy dit weer wil lees.

. Moenie RELIEF-COFF EXPECTORANT met enige ander persoon deel nie.

. Vra jou gesondheidsorgverskaffer of apteker as jy nog inligting of raad benodig.
. Jy moet ‘n dokter spreek as jou simptome vererger of nie verbeter nie.

Wat is in hierdie pamflet

1. Wat RELIEF-COFF EXPECTORANT is en waarvoor word dit gebruik
2. Wat jy moet weet voordat jy RELIEF-COFF EXPECTORANT neem
3. Hoe om RELIEF-COFF EXPECTORANT te neem

4. Moontlike newe-effekte

5. Hoe om RELIEF-COFF EXPECTORANT te bewaar

6. Inhoud van die pakkie en ander inligting

1. Wat RELIEF-COFF EXPECTORANT is en waarvoor word dit gebruik
RELIEF-COFF EXPECTORANT bevat difenhidramienhidrochloried, ammoniumchloried en
natriumsitraat. Dit word gebruik om te help om hoes te verlig.

Die medisyne is vir gebruik by volwassenes en kinders van 6 jaar en ouer.

2.  Wat jy moet weet voordat jy RELIEF-COFF EXPECTORANT neem
Moenie RELIEF-COFF EXPECTORANT neem nie:
. Indien jy hipersensitief (allergies) is vir difenhidramienhidrochloried,
ammoniumchloried, natriumsitraat of enige van die ander bestanddele van

RELIEF-COFF EXPECTORANT (gelys in afdeling 6).

. Indien jy ly aan ‘n lewer- of niersiekte.

. Indien jy ly aan asma of COLS (chroniese obstruktiewe longsiekte).
o Indien jy swanger is of borsvoed.

. Indien jy epilepsie het.

Waarskuwings en voorsorgmaatreéls

Wees besonder versigtig met RELIEF-COFF EXPECTORANT:

o Indien jy ‘n voertuig bestuur of in beheer van masjinerie is. Die gebruik van
RELIEF-COFF EXPECTORANT kan lei tot lomerigheid en verswaktekonsentrasie,
wat vererger word deur die gelyktydige inname van alkohol. Dit kan besluitneming
belemmer, wat tot ongelukke kan lei.

) Indien jy aan hartprobleme ly, hoé bloeddruk, vogretensie, hartsiektes, gloukoom
(oogsiekte), vergroting van die prostaat, of as jy sukkel om te urineer.

. As jy bejaard is, omdat jy meer vatbaar kan wees vir die onderdrukker van die
sentrale senuweestelsel (dit vertraag die aktiwiteite in jou brein en dit veroorsaak ‘n

gevoel van lomerigheid, verwardheid of disoriéntasie) en verlaag jou bloeddruk.

o Moenie meer RELIEF-COFF EXPECTORANT neem as wat jy moet nie, want hoé

dosisse kan jou naar maak, laat opgooi, dors, slaperig en deurmekaar maak.

Kinders
RELIEF-COFF EXPECTORANT moet nie by kinders jonger as 6 jarige ouderdom gebruik

word nie.

Ander medisyne en RELIEF-COFF EXPECTORANT

Lig altyd jou gesondheidsorgverskaffer in as jy enige ander medisyne neem. (Dit sluit in

komplementére of tradisionele medisynes.)

Uiterste versigtigheid is aangewese by die volgende:

° Indien ‘n allergeen-veltoets gedoen moet word, aangesien RELIEF-COFF
EXPECTORANT die resultate van hierdie toetse kan beinvloed.

° Indien jy atropien (bv. oogdruppels) gebruik, of medisyne neem vir depressie
(trisikliese antidepressante), aangesien die effek van hierdie medisyne versterk kan
word.

. Indien jy monoamienoksidase-inhibitore neem (medisyne om depressie te behandel,
bv., tranielsipromien (Parnate)), aangesien dit die effek van RELIEF-COFF
EXPECTORANT kan verhoog.

. Die waarskuwingsimptome van skade aan die ore wat deur medisyne soos
aminoglikosied-antibiotika veroorsaak word, kan deur RELIEF-COFF
EXPECTORANT verbloem word.

° Die kalmerende effek (gevoel van lomerigheid, geheueverlies, stadige reflekse) van
sommige medisyne, bv. alkohol, slaaptablette, tablette vir angs of om jou spiere te

ontspan, pynstillers en sekere soorte antidepressante, kan verhoog word.

RELIEF-COFF EXPECTORANT met alkohol

Vermy alkoholiese drankies terwyl jy RELIEF-COFF EXPECTORANT neem.

Swangerskap en borsvoeding
RELIEF-COFF EXPECTORANT moet nie geneem word indien jy swanger is of borsvoed

nie.

Bestuur en gebruik van masjinerie

Dit is nie altyd moontlik om te voorspel tot hoe ‘n mate RELIEF-COFF EXPECTORANT ‘n
invloed kan hé op jou daaglikse aktiwiteite nie. Jy moet seker maak dat jy nie deelneem aan
aktiwiteite wat verstandelike wakkerheid, oordeel en/of gesonde kodrdinasie en visie
benodig nie, bv. bestuur, ry, vlieg, seilvaart of masjiene/toerusting hanteer totdat jy weet tot

watter mate RELIEF-COFF EXPECTORANT jou beinvloed.

RELIEF-COFF EXPECTORANT bevat natriummetielparabeen

Dit kan allergiese reaksies veroorsaak (moontlik vertraag).

RELIEF-COFF EXPECTORANT bevat 7,69 mg natrium per 5 mi

Dit is minder as 1 mmol natrium (23 mg) per 5 ml en is dus in wese ‘natriumvry’.

RELIEF-COFF EXPECTORANT bevat 20 mg propileenglikool in elke 5 ml.

3. Hoe om RELIEF-COFF EXPECTORANT te neem

Moet nie medisyne wat vir jou voorgeskryf is met enige ander persoon deel nie.

Neem RELIEF-COFF EXPECTORANT altyd presies soos beskryf in hierdie inligtingsblad, of
soos jou dokter, apteker of verpleegster vir jou gesé het. As jy onseker is, vra jou dokter,
apteker of verpleegster.

Die gewone dosis is:

Volwassenes: 5 tot 10 ml elke drie tot vier uur.
Kinders van 6 tot 12 jaar: 2,5 tot 5 ml elke vier uur.

RELIEF-COFF EXPECTORANT moet nie by kinders jonger as 6 jaar gebruik word nie.

Indien jy meer RELIEF-COFF EXPECTORANT neem as wat jy behoort
In geval van ‘n oordosering, raadpleeg jou dokter of apteker sonder versuim. Indien geeneen

beskikbaar is nie, kontak die naaste hospitaal of vergiftigingsentrum.

‘n Oordosering kan noodlottig wees en jy kan dringende mediese hulp benodig.

Indien jy vergeet om ‘n dosis van RELIEF-COFF EXPECTORANT te neem
Indien jy vergeet het om ‘n dosis te neem, neem dit sodra jy onthou. Indien dit egter amper
tyd is vir die volgende dosis, los die oorgeslaande dosis. Moenie ‘n dubbeldosis neem om op

te maak vir ‘n vergete dosis nie.

4, Moontlike newe-effekte

RELIEF-COFF EXPECTORANT kan newe-effekte hé.

Nie alle newe-effekte wat vir RELIEF-COFF EXPECTORANT aangemeld is, is by hierdie
inligtingsblad ingesluit nie. Indien jou algemene gesondheid agteruitgaan of jy enige
ongunstige effekte ervaar terwyl jy RELIEF-COFF EXPECTORANT neem, raadpleeg

asseblief jou gesondheidsorgverskaffer.

Indien enige van die volgende gebeur, staak RELIEF-COFF EXPECTORANT, lig jou dokter

dadelik in daarvan, of gaan na die ongevalle-afdeling by jou naaste hospitaal

. uitslag of jeuk, swelling van die gesig, lippe en mond of keel, wat probleme kan
veroorsaak met sluk of asemhaling.

As jy hierdie effekte ervaar het jy dalk ‘n allergiese reaksie op RELIEF-COFF

EXPECTORANT. Jy kan dringende mediese aandag of hospitalisasie benodig.

Lig jou dokter dadelik in, of gaan na die ongevalle-afdeling by jou naaste hospitaal indien jy

die volgende waarneem:

. vinniger of ongereelde hartklop
. konvulsies of stuipe
° moeilike urinering of onvermoé om urien te passeer

Lig jou dokter in as jy enige van die volgende waarneem

Gereelde newe-effekte

. lomerigheid

o duiseligheid

° hoofpyn

. paradoksale stimulasie (effek wat teenoorgestelde is van dit wat verwag word)
° stadige bewegings of spraak

o dik slym

o droé mond

. maagpyn

o naarheid

. swakheid, gebrek aan energie en krag

Minder gereelde newe-effekte

° prikkelbaarheid

. hallusinasies (sien, hoor en ruik dinge wat nie bestaan nie)
° senuweeagtigheid

. verwarring

o tinteling (speld-en-naaldprikkels)

J nagmerries

J onvermoé om te konsentreer

. depressie

. euforie (voel onrealisties goed)
. slapeloosheid

. tremor (bewing)

. spiertrekkings

. dowwe visie

. tinnitus (gesuis in die ore)

. voel jou hartslag

. hipotensie (lae bloeddruk)

o bors voel benoud

o droé neus

. epigastriese pyn (pyn regs onder jou ribbes)
. diarree

° anoreksie (verlies van eetlus)

. hardlywigheid

. naarheid, braking

. lewerprobleme

o uitslag, netelroos (jeukerige, opgehewe rooi galbulte)

o liggevoeligheid (ontwikkel jeukerigheid of rooiheid op dele van die vel wat aan die

son blootgestel was)
Indien jy enige newe-effekte ondervind wat nie in hierdie inligtingsblad genoem word nie, lig

asseblief jou dokter of apteker in.

Aanmelding van newe-effekte
Indien jy newe-effekte ondervind, bespreek dit met jou dokter, apteker of verpleegster. Dit
sluit enige moontlike newe-effekte in wat nie in hierdie pamflet gelys word nie. Jy kan ook

newe-effekte aan SAHPRA rapporteer deur die Med Safety APP (Medsafety X SAHPRA) en

eReporting platform (who-umc.org) gevind op die SAHPRA webwerf. Deur newe-effekte aan
te meld, kan jy help om meer inligting rakende die veiligheid van RELIEF-COFF
EXPECTORANT te verskaf. Addisioneel kan newe effekte ook aangemeald word by

info@pharmacorp.ca.za.

5. Hoe om RELIEF-COFF EXPECTORANT te bewaar
Bewaar alle medisyne buite bereik van kinders.
° Bewaar by of benede 25 °C
. Bewaar op ‘n koel, droé plek in diggeslote houers
o Moenie na die vervaldatum wat op die etiket verskyn gebruik nie

¢ Moenie ongebruikte medisyne in afvoerpype of rioolstelsels (bv. toilette) weggooi nie.

6. Inhoud van die pakkie en ander inligting
Wat RELIEF-COFF EXPECTORANT bevat

Die aktiewe bestanddele is difenhidramienhidrochloried, ammoniumchloried, natriumsitraat.

Die ander bestanddele is: karamelkleursel (E 150), hipromellose (E 464), mentol,
propileenglikool (E 1520), aarbeigeursel, natriumsakkarien (E954), natiummetielparabeen

(E219), en gesuiwerde water.

Hoe RELIEF-COFF EXPECTORANT lyk en inhoud van die pakkie

RELIEF-COFF EXPECTORANT is ‘n deursigtige bruin oplossing, sonder sigbare deeltjies,

met ‘n kenmerkende mentol reuk.

RELIEF-COFF EXPECTORANT word verpak in:

100 ml of 200 ml HDPE bottels met wit LDPE vasdruk-deksels of 100 ml of 200 ml ronde,
amber plastiek (PET - Poliétileentereftalaat) bottels met ‘n wit polipropileen (PP)
skroefdeksel met voering.

Nie alle verpakkingsgroottes word noodwendig bemark nie.

Houer van die registrasiesertifikaat
Pharmacorp (Pty) Ltd

Victoria Link 29

Route 21 Corporate Park

Irene, 0178, RSA

Hierdie pamflet was voorheen hersien in

17 Februarie 2025

Registrasienommer

27/10.1/0140

Toegang tot die ooreenstemmende professionele inligting

(en die vertaalde Pasiéntinligtingsblad)

www.pharmacorp.co.za

